htija ghan-naqqas li jigi ppubblikat kuntratt ta’ bejgh

FIL-PRIM’AWLA TAL-QORTI CIVILI
IMHALLEF
ONOR. GRAZIO MERCIECA LL.D.

ILLUM, 13 TA’ MARZU 2023

Rikors Nru. 395/2019/1 GM

Franmar Limited [C41545]
VS

Rev. Father Joseph Bartolo, detentur karta tal-identita numru 535244(M) f’ismu
propja u kif ukoll ghan-nom u in rapprezentanza taz-zewg hutu Suor Lorenza
Bartolo, detentri¢i karta tal-identita numru 732631(M) u Maria Carmela
Farrugia, Passport Awstraljan nru. PA 2765267; u kif ukoll George Bartolo,
detentur karta tal-identita numru 314030(M) li miet fl-20 ta> Gunju 2019 u
b’digriet tad-29 t’Ottubru 2019 il-gudizzju ghall-interess tieghu gie trasfuz
f’isem Carmelina Bartolo; u b’digriet tas-16 ta’ Lulju 2020 gew nominati Dr
Graziella Tanti u I-PL Gillian Muscat bhala kuraturi tal-mejtin Suor Lorenza
Bartolo u ‘CarmelinaBartelo Maria Carmela Farrugia

I1-Qorti,

Rat ir-Rikors Guramentat ta’ Christopher Grech ghan-nom u in rapprezentanza
tas-so¢jeta” attrici Franmar Limited (C-41545) li permezz tieghu wara li

ppremetta illi :

1 Korrezzjoni awtorizzata bis-sentenza datata 18 ta’ Gunju, 2024.



1) Is-so¢jeta’ attrici dahlet f’konvenju datat it-tletin (30) ta' Marzu, tas-sena elfejn u
sittax (2016), mal-intimati, u dan sabiex tixtri u takkwista minghandkom 1I-
proprjeta’ konsistenti fil-flats internament immarkati bin-numri wiehed (1) sitwat
fil-groundfloor, tlieta (3) sitwat fil-first floor level, hamsa (5) u sitta (6) sitwati fis-
second floor level, ilkoll formanti parti mill-blokka uffi¢jalment immarkata bin-
numru sittax (16), Victoria Flats, Dobbie Street Paceville limiti ta' San Gilajn. -
flats huma soggetti ghac-cens annwu u perpetwu u mhux rivedibbli ta' tmien ewro
u sitta u ghoxrin ¢entezmu (€8.26) ghal kull flat. Inkluz ma' kull flat huwa I-
komunjoni mal-flats I-ohra tal-bieb ta’ barra, entrata, tarag sa fuq il-bejt, il-bejt u
I-arja ad usque coelum, tas-sottosuol tal-blokka kollha inkluz il-parapett u tal-
parapett ad usque coelum, inkluz I-arja tal-btiehi ad usque coelum;

2) Dan I-bejgh kellu jsir versu l-prezz ta' mitejn u tmenin elf ewro (€280,000), u ¢ioe'
sebghin elf ewro (€70,000) ghal kull flat, minn liema prezz 1-attri¢i diga' hallset is-
somma bhala depozitu akkont tal-prezz ta' tmienja u ghoxrin elf ewro (€28,000).
Dan id-depozitu gie dikjarat illi jinzamm ghand in-Nutar Andrea Micallef sakemm
jigi ffirmat I-att finali;

3) ll-konvenju surreferit gatt ma gie mgedded tul il-perjodu ta' validita' tieghu, bil-
konsegwenza illi hekk kif ravvizat fl-istess konvenju t-terminu ta' validita' issa
skada galadarba t-tliet (3) snin minn mindu gie ffirmat I-konvenju skadew nhar it-
tletin (30) ta' Marzu tas-sena kurrenti, u ¢ioe' I-elfejn u dsatax (2019).

4) Ghalhekk s-so¢jeta’ attrici intavolat ittra uffi¢cjali datata I-wiehed u ghoxrin (21) ta’
Marzu tas-sena elfejn u dsatax (2019), fir-Registru ta' din I1-Onorabbli Qorti (Ittra
Ufficjali 1079/2019), permezz ta' liema ittra hija interpellat lill-intimati sabiex
jaddevjenu ghall-kuntratt finali;

5) Minkejja li debitament nterpellati anke permezz tal-ittra ufficjali surreferita, |-
intimati, flimkien u in solidum bejniethom bhala vendituri, dejjem irrifjutaw illi
jersqu sabiex jidhru ghall-kuntratt finali jew minn tal-ingas jitolbu estensjoni, u
dan minghajr ebda raguni;

6) ld-dewmien u sahansitra t-trapass taz-zmien li wassal biex jiskadi I-konvenju
ffirmat bejn il-partijiet HU UNIKAMENT TORT TAL-INTIMATI;

7) Konsegwentement ma resqux ghall-iffirmar tal-kuntratt finali;

8) Ghalhekk kellha ssir din il-kawza;

Talab lil din il-Qorti sabiex:

I. Tordna lill-intimati jersqu ghall-att finali ta' bejgh u xiri, u dan sabiex is-
soc¢jeta’ attrici tixtri u takkwista minghandhom 1-proprjeta’ konsistenti fil-flats
internament immarkati bin-numri wiehed (1) sitwat fil-groundfloor, tlieta (3)
sitwat fil-first floor level, hamsa (5) u sitta (6) sitwati fis-second floor level,
ilkoll formanti parti mill-blokka ufficjalment immarkata bin-numru sittax
(16), Victoria Flats, Dobbie Street, Paceville limiti ta' San Giljan, kif soggetti



Vi.

Vii.

viii.

ghac-¢cens annwu u perpetwu u mhux rivedibbli ta' tmien ewro u sitta u
ghoxrin ¢entezmu (€8.26) ghal kull flat; u nkluz ukoll ma’ kull flat il-
komunjani mal-flats I-ohra tal-bieb ta' barra, entrata, tarag sa fuq il-bejt, il-bejt
u l-arja ad usque coelum, tas-sottosuol tal-blokka kollha nkluz il-parapett u
tal-parapett ad usque coelum, inkluz I-arja tal-btiehi ad usque coelum;

Tinnomina nutar pubbliku biex jircievi I-att relattiv;

Tinnomina kuraturi biex jirrapprezentaw lill-intimati fuq l-att finali fl-
eventwali kontumacgja tal-istess intimati jew ta' xi wiehed minnhom;

F'kaz i l-istess intimati ma jkunux jistghu jwettqu 1-obbligazzjonijiet kollha
assunti minnhom fl-imsemmi konvenju datat it-tletin (30) ta' Marzu tas-sena
elfejn u sittax (2016), tiddikjara illi so¢jeta” attri¢i soffriet danni li ghalihom
huma unikament responsabbli I-istess intimati;

Tillikwida dawn id-danni hekk sofferti mill-attri¢ci occorendo bl-opera ta'
periti nominandi;

Tikkundanna lill-intimati jhallsu lill-attrici dawk id-danni hekk likwidati;
Tiddikjara ulterjorment, illi l-intimati huma responsabbli ghad-dewmien fil-
process minhabba li ma kien hemm l-ebda lok jew raguni ghall-istess

dewmien, u b’hekk tiddikjara li b'konsegwenza ta' dan I-attri¢i soffriet danni;

Tillikwida dawn id-danni hekk soffruti mill-attri¢ci occorendo bl-opera ta'
periti nominandi; u

Tikkundanna lill-intimati jhallsu d-danni hekk likwidati.

Rat ir-Risposta Guramentata ta’ Rev. Father Joseph Bartolo detentur tal-karta

tal-identita numru 535244M u George Bartolo, detentur karta tal-identita’

numru 314030(M) li permezz taghha e¢cepew illi :-

1. Preliminarjament ir-rikors promotur huwa null stante illi z-zewg intimati I-ohra Suor
Lorenza Bartolo u Maria Carmela Farrugia kienu gja mejta meta gew intavolati dawn
il-proceduri. Is-so¢jeta attrici kienet gja konsapevoli bil-mewt ta’ Suor Lorenza
Bartolo u Maria Carmela Farrugia u dan kif jirrizulta mir-riferti ta’ l-ittra ufficjali
(Dok A) ipprezentata mar-rikors promotur;

2. Subordinatament u minghajr pregudizzju ghas-sueccepit ir-rikors promotur huwa
irritu u null in kwantu diretta kontra l-esponenti Rev. Father Joseph Bartolo in
rapprezentanza taz-zewg hutu Suor Lorenza Bartolo u Maria Carmela Farrugia stante
illi Suor Lorenza Bartolo mietet fil-25 ta’ Mejju 2016 u Maria Carmela Farrugia
mietet fl-24 ta’ Jannar 2019 u ghalhekk skont il-Ligi, kwalsiasi mandat moghti
minnhom lill-esponenti Rev. Father Joseph Bartolo spicca bil-mewt taghhom;



3. Subordinatament u minghajr pregudizzju ghas-sueccepit s-socjeta attrici ghandha ggib
prova illi I-konvenju mertu tal-kawza odjerna gie debitament irregistrat mal-
Kummissarju tat-Taxxi Interni;

4. Subordinatament u minghajr pregudizzju ghal dak sueccepit t-talbiet tas-socjeta attrici
huma nfondati fil-fatt u fid-dritt u ghandhom jigu michuda bl-ispejjez u dan ghar-
ragunijiet li ser jirrizultaw waqt it-trattazzjoni tal-kawza;

5. Il l-att finali tal-bejgh gatt ma seta’ jsir sad-data tal-iskadenza tal-konvenju mertu
tal-kawza u anqas fit-terminu tat-tletin gurnata wara li giet pprezentata l-ittra ufficjali
stante illi |-permessi skont I|-Avviz Legali 5/2006 ma kienux inhargu mill-
Kummissarju tat-Taxxi Interni;

6. Il l-applikazzjoni ghall-permess surreferit saret wara li skada I-konvenju u wara li
giet pprezentata l-kawza odjerna u ¢ioe” fid-29 ta” April 2019 kif jirrizulta ampjament
mid-dokument anness bhala JB1;

7. i inoltre Kkif jirrizulta mill-istess dokument il-permess li nhareg mill-Kummissarju
tat-Taxxi Interni nhareg hazin stante illi Anthony Farrugia u Yvonne Rollins li huma
I-werrieta tad-defunta Maria Carmela Farrugia ma jippossjedux sehem indiviz ta’
erba’ (4) appartamenti internament mmarkati numru (1), tlieta (3), hamsa (5) u sitta
(6) kollha formanti parti minn blokka bin-numru uffi¢jali (16), bl-isem Victoria Flats
> Dobbie Street Paceville, limiti ta’ San Giljan;

Rat ir-Risposta tal-Kuraturi Deputati Dr Graziella Tanti (1.D. 96886M) u PL

Gillian Muscat) li permezz taghha eccepew illi :-

l. L-esponenti kuraturi deputati gew notifikati bid-digriet tan-nomina u bir-
Rikors Guramentat fl-ismijiet premessi fis-seduta tat-tletin (30) ta' Lulju tas-sena
elfejn u ghoxrin (2020);

2. Fl-ewwel lok fl-imsemmija seduta I-esponenti saru jafu li x'aktarx I-intimati li
gew mahtura sabiex jirrapprezentaw huma defunti u ghaldagstant jehtieg issir
korrezzjoni sabiex I-esponenti jirrapprezentaw l-eredita' gjacent u mhux I-imsemmija
intimati li huma defunti;

3. Minhabba dan premess ghandhom jigu prezentati ricerki testamentari;
4. Mill-bgija f’dan l-istadju I-esponenti mhumiex edotti mill-fatt tal-kaz de quo u
ghalhekk jirrizervaw li jipprezentaw risposta ulterjuri fi stadju iehor tal-proceduri,

jekk ikun il-kaz;

5. Ghandu jigi stabbilit jekk il-prezz illi permezz tieghu kellu jsir il-bejgh huwiex
prezz gust u skont il-valur kummer¢jali;



6. F’kaz illi 1-Onorabbli Qorti tawtorizza I-bejgh tal-intier tal-proprjeta’
konsistenti fi flats internament immarkati bin-numri wiehed (l) sitwat fi groundfloor,
tlieta (3) sitwat fil-first floor level, hamsa (5) u sitta (6) sitwati fis-second floor level,
ilkoll formanti parti mill-blokka ufficjalment immarkata bin-numru sittax (16),
Victoria Flats, Dobbie Street, Paceville limiti ta' San Giljan huwa I-valur kummergjali
tas-sehem tal-proprjeta’ li ghandha tigi depozitata taht I-awtorita' tal-Qorti.

Salv e¢cezzjonijiet ulterjuri kif diga’ riservat u kif ukoll b’riserva ta’ xhieda meta 1-
esponenti jkunu edotti bil-fatti jekk ikun il-kaz.

Rat is-sentenza taghha in parte tal-1 ta’ Dicembru 2020 li permezz taghha

cahdet l-ewwel Zzewg eccezzjonijiet tal-konvenuti.

Rat is-sentenza taghha tal-25 ta’ Novembru 2021 li permezz taghha ¢ahdet it-
talbiet attrici billi nagset li ggib prova li kienet irregistrat il-konvenju mal-

Kummissarju tat-Taxxi skont il-ligi.

Rat is-sentenza tal-Onorabbli Qorti tal-Appell tas-26 t’Ottubru 2022 li permezz
taghha rrevokat is-sentenza msemmija tal-25 ta’ Novembru 2021 billi I-attrici
pproducietu fl-istadju tal-appell u rrimettiet il-kawza lura quddiem din il-Qorti

biex tiddeciedi dwar il-mertu.

Rat li waqgt lI-udjenza tal-31 ta’ Jannar 2023 id-difensuri tal-partijiet iddikjaraw
li I-kawza tista’ tibqa’ ghas-sentenza u ghalhekk il-Qorti ddifferiet il-kawza
ghallum ghal dan I-iskop.

Rat I-atti kollha tal-kawza.

Ikkunsidrat:



ll-konvenuti obbligaw ruhhom li jbieghu lill-attrici 1-flats imsemmijin fir-Rikors
Mahluf. Il-fatti svolgew kif gej:

- 30 ta’ Marzu 2016: Gie ffirmat il-konvenju li kellu jibqa’ validu ghal 3 snin.
- 25 ta’ Mejju 2016: mietet Suor Lorenza Bartolo, wahda mill-vendituri.

- 24 ta’ Jannar 2019: mietet Maria Carmela Farrugia, wahda mill-vendituri.

- 21 ta’ Marzu 2019: giet ipprezentata ittra uffi¢jali mill-attri¢i biex il-konvenuti

jersqu ghall-kuntratt.

- 23 ta’ Marzu 2019 giet ippubblikata d-dikjarazzjoni causa mortis ta’ Maria

Carmela Farrugia.
- 30 ta’ Marzu 2019: skada I-konvenju.
- 22 £’ April 2019: giet miftuha din il-kawza.

- 29 t’April 2019: saret l-applikazzjoni ghall-permess minhabba li 1-werrieta

ta’ Maria Carmela Farrugia huma residenti fl-esteru.

- 3 ta’ Mejju 2019: inhareg il-permess.

L-attri¢i, fir-Rikors Mahluf, issostni li kien unikament tort tal-konvenuti li I-
kuntratt ma sarx, billi dejjem irrifjutaw li jersqu ghall-kuntratt finali, minghajr

ebda raguni.

ll-konvenuti jecepixxu li l-kuntratt ma setax isir ghaliex I-attri¢ci nagset li
tapplika ghall-permess imsemmi; u li |-permess inhareg hazin ghaliex il-

werrieta msemmija ma jippossjedux il-kwoti indivizi kif indikati fil-permess.

Vi



Fin-nota ta’ sottomissjonijiet taghha, l-attri¢i zzid raguni ohra: 1li I-konvenuti

nagsu li jinfurmawha minnufih bil-mewt t’uhud mill-bejjiegha.

Raguni li ma jgibux fir-Rikors Mahluf. Din il-Qorti ma tarax kif tista’ taccetta
din ir-raguni 1-gdida. Hija trid toqghod strettament fuq il-fattispe¢je partikolari
migjuba mill-attri¢i bhala bazi ghall-allegazzjoni taghha ta’ ille¢itu allegatament
imwettaq mill-konvenuti. Din il-fattispecje hi li rrifjutaw, minghajr ebda raguni
valida, 1i jersqu ghall-kuntratt. Issa ghalhekk Il-attri¢ci ma tistax tistriech fuq
fattispecje differenti, u ¢joe’ habi mill-konvenuti ta’ nformazzjoni rilevanti
ghall-pubblikazzjoni tal-kuntratt. Jekk taghmel hekk, il-Qorti tkun gieghdha
tmur extra petita. U ghalhekk tista’ tieqaf hawn.

B’danakollu, ghall-kompletezza, din il-Qorti sejra tezamina jekk hux tassew li 1-
konvenuti imxew bi traskuragni inkella bi ksur tal-bona fede kif allegat mill-

attrici.

Christopher Grech, direttur tal-attrici, 1-ewwel xehed bil-mezz tal-affidavit.?
Qal 1i kien ¢empel lin-Nutar Andrea Micallef - li kien inkarikat jippubblika I-
kuntratt in kwistjoni - fuq xi haga ohra u dan infurmah li Rev. Bartolo kien
ilmenta mieghu li Grech ma kienx qieghed jirrispondih. Stqarr 1i forsi ma kienx
jirrispondih ghaliex kien ikun imsiefer ghall-kura. Rev. Bartolo stgarr man-
Nutar li ried ibiegh lil haddiehor ghaliex sab prezz oghla izda n-Nutar wissieh li
ma setax jaghmel hekk. Sadanittant izda r-Reverendu qabbad lin-Nutar
Micallef man-Nutar tal-familja tieghu, Spiteri Maempel, 1i spjegalu li kienet

mietet wahda mill-bejjiegha 1i toqghod barra minn Malta. Grech u n-Nutar

2 Fol 26.

vii



Micallef icemplu lir-Reverendu izda dan ma bediex iwiegeb u ghalhekk saret 1-

ittra uffi¢jali u 1-kawza.

Christopher Grech in kontro-ezami xehed li meta qorob iz-zmien ghall-
iskadenza tal-konvenju, beda jcempel lil Rev. Bartolo, ghamel appuntament
ghall-pubblikazzjoni tal-kuntratt; halla prokura ma’ missieru ghax kellu bzonn
isiefer ghal ragunijiet ta’ sahha. Rev. Bartolo dejjem kien jghidlu li kien sejjer
jaghmel il-kuntratt izda qatt ma resaq. L-ewwel xehed 1i data fissa ghall-
kuntratt qatt ma kien hemm, ghax il-konvenuti gatt ma riedu jiffissawha.
Imbaghad qal 1i n-nutar iffissa data darbtejn izda l-konvenuti hassruha kull
darba. Il-konvenuti ma kinux infurmawh li kien hemm xi hadd minnhom li kien
miet u li ghalhekk riedu johorgu I-permessi relattivi. Informawh biss jumejn

qabel. 3

In-Nutar Andrea Micallef xehed viva voce. Qal li gie nfurmat bil-mewt ta’
“wahda mill-vendituri” “ftit tal-gimghat gabel kellu jsir il-kuntratt finali”. 4
“Ahna letteralment sirna nafu li miet xi hadd purament ghax meta ghamilna
|-ahhar update, ahna pubblikazzjoni, sirna nafu li miet xi hadd”.> In kontro-
ezami mbaghad jghid 1i ma setax jippubblika 1-kuntratt fit-30 ta” Marzu 2019
“purament ghall-fatt li ma gejniex infurmati min-naha tal-vendituri illi

miet xi hadd. Ghalhekk biss ma sarx qabel”.®

3 Fol 98.

4 Gejt infurmat gimgha qabel il-pubblikazzjoni tal-kuntratt li kien hemm Zewg vendituri ohra mhux residenti "Malta — fol
80.

5 Fol 77.

6 Fol 80.

llI-konvenuti pproducew bhala uniku xhud taghhom lil wiehed minnhom stess;
ir-Reverendu Monsinjur Joseph Bartolo. Dan xehed bil-mezz tal-affidavit.’
Stqarr 11 wara xi sena li gie ffirmat il-konvenju hu beda j¢empel lil Christopher
Grech biex jara fejn wasal ghax-xiri u dan kien dejjem iwiegbu “tini ftit ¢cans,
halli f’idejja”. Wara ftit ma baqax jirrispondih la bil-mobajl u langas bl-sms.
Ghamel kwazi sentejn bla ebda risposta. Jghid li fit-18 ta’ Marzu 2019, inqas
minn 15-il gurnata qabel ghalaq il-konvenju, ¢empillu n-Nutar Andrea Micallef
u talbu biex jersaq ghall-kuntratt. Huwa ¢empel lin-Nutar Spiteri Maempel —
nutar tal-fiducja tieghu — biex jic¢ekkja jekk kollox kienx in order. Dan ghaliex
skontu beda jibza’ 1i seta’ kien hemm xi haga mhux f’postha billi 1-appartament
ichor fl-istess blokk 1i kellu jixtri, u li pogga bhala kundizzjoni a xelta tieghu fil-
konvenju sabiex jersaq ghall-kuntratt, xtrah haddichor. In-nutar Spiteri
Maempel kellem lin-nutar Micallef. Qal lir-Reverendu li kien hemm Xi permess

nieges u ghaldagstant ma setax isir il-kuntratt.

Ir-Reverendu ma giex ikkontro-ezaminat.

Jirrizulta lill-Qorti li bhala fatt, il-bejjiegha ma nfurmawx lix-xerrejja bil-mewt

ta’ wahda minnhom qabel xi ghaxart ijiem qabel I-iskadenza tal-konvenju.

Jirrizulta, kemm mix-xhieda ta’ Grech kif ukoll minn dik ta’ Mons. Bartolo, li
Grech ma kienx gieghed iwiegeb lil Mons. Bartolo meta dan kien jipprova
jikkomunika mieghu kemm bit-telefon kif ukoll bl-sms. Grech xehed li I-
Monsinjur kien ilmenta man-Nutar dwar dan, gabel ma I-Mons. xehed dwar dan
il-fatt, u, donnu biex jilga’ ghal dak li anti¢ipa li kien sejjer jinghad, stqarr li

forsi dan kien dovut minhabba li kien mar barra ghall-kura. Skuza li 1-Qorti

" Fol 90-91.



ssib li hija wahda fjakka ghall-ahhar ghaliex il-mobajls ma jagbdux biss
f"Malta. II-Mons. stgarr 1i Grech dam jinjorah ghal kwazi sentejn. Ghalhekk
Grech ma kienx gieghed juri wisq interess biex jersaq ghall-kuntratt. Dan jaghti
spjegazzjoni plawsibbli I-ghala 1-Mons. nagas li jinformah bil-mewt ta’ wahda

mill-bejjiegha.

Grech jistgarr li I-konvenuti gatt ma nfurmawhom bil-mewt ta’ wahda
minnhom, u li saru jafu ghax skappatlu xi kelma n-nutar Spiteri Maempel. In-
Nutar Micallef stqarr li sar jaf mhux minghand il-konvenuti, imma mir-ricerki li
kien ghamel; mhux jumejn gabel I-iskadenza tal-kuntratt, imma gimghat gabel.
Ghalhekk, Grech u n-Nutar (it-tnejn xhieda tal-attrici) jikkontradixxu lil xulxin

mhux biss dwar kif izda wkoll dwar meta saru jafu.

Mons. Bartolo iddepona b’mod skjett u preciz fl-affidavit tieghu. Jghid li fit-18
ta’ Marzu 2019, inqgas minn 15-11 gurnata gabel ghalaq il-konvenju, ¢empillu n-
Nutar Andrea Micallef u talbu biex jersaq ghall-kuntratt. [I-Mons. ma giex
ikkontro-ezaminat u dan ifisser, skont ir-regoli probatorji taghna, li x-xhieda

tieghu giet accettata mill-attrici:

“Failure to cross-examine a witness who has given relevant evidence for the other side is held
technically to amount to an acceptance of the witness’ evidence in chief. It is, therefore, not
open to a party to impugn in a closing speech, or otherwise, the unchallenged evidence of a
witness called by his opponent, or even to seek to explain to the tribunal of fact the reason for
the failure to cross-examine. In Bircham,for example, counsel for the accused was not
permitted to suggest to the jury that the co-accused and a witness for the prosecution were the
perpetrators of the offence charged, where that allegation had not been put to either in cross-
examination. Accordingly, it is counsel’s duty, in every case (a) to challenge every part of a
witness’s evidence which runs contrary to his own instructions; (b) to put to the witness, in
terms, any allegation against him which must be made in the proper conduct of the case and (c)
to put to the witness counsel’s own case, in so far as witness is apparently able to assist with
relevant matters, or would be so able, given the truth of counsel’s case” — Murphy On
Evidence — Oxford University Press, 8" Edition, 2003 page 597.



Li jirrizulta lill-Qorti hu li n-Nutar inkarigat mill-pubblikazzjoni tal-kuntratt sar
jaf gimghat gabel ma skada I-konvenju bil-mewt ta’ wahda mill-bejjiegha.
Kellu ghalhekk jiehu hsieb li jikseb il-permessi mehtiega. Mill-konvenju kien
jirrizulta 1i d-decujus Kienet residenti I-Awstralja u ghalhekk kien jaf li aktarx
kien sejjer ikollu bzonn xi permessi minghand il-Kummissarju tat-Taxxi. Huwa
minnu li n-Nutar huwa uffi¢jal pubbliku, u newtrali bejn il-partijiet, izda kien
maghzul — Kkif spiss isir — mill-kumpratri¢i. Tassew jidher li kien hemm xi
riluttanza min-naha tal-Monsinjur li jsir il-bejgh. Ma jidhirx izda 1i din ir-
riluttanza sarrfet fxi tfixkil biex isir il-kuntratt. Dan ikkonfermah in-Nutar
Micallef, li gal li ma jiftakarx li kien hemm xi problemi biex isir il-kuntratt
(kuntrarjament ghal dak li xehed Grech) u li I-unika problema kienet il-mewt ta’

wahda mill-bejjiegha.

Fid-dawl ta’ dawn l-inkonsistenzi fil-provi tal-attri¢i, apparti 1-konflitt taghha
mal-verzjoni tal-konvenut Mons. Bartolo mhux kontradetta, l-attrici ma
rnexxilhiex tipprova sal-grad rikjest mil-ligi li I-kuntratt ma setax jigi
ppubblikat htija tal-konvenuti. Ghall-kuntrarju, mix-xhieda tan-Nutar Micallef
jirrizulta 1i kien jaf b’dan l-akkadut gimghat qabel. In-Nutar ma ta |-ebda
raguni l-ghala m’applikax ghall-permess appena sar jaf bil-mewt ta’ Maria
Carmela Farrugia. Fil-fatt, meta applika ghalih wara l-iskadenza tal-konvenju,
il-permess hareg erbat ijiem wara li applika ghalih. Ghalhekk ma jidhirx li I-
permess ma kienx johrog li kieku applika ghalih imqar jiem qabel 1-iskadenza

tal-konvenju.

[I-Qorti tinnota li hemm c¢erta kondotta traskurata da parti tal-attrici. Grech

ghamel zmien twil — u sal-ahhar jiem tal-hajja tal-konvenju - ma jwegibx ghat-

Xi



telefonati u sms tal-Mons. Bartolo. Il-permess tal-Kummissarju, meta nhareg,
inhareg hazin; sintendi ghax 1-applikazzjoni kienet skorretta. Dan peress illi kif
il-konvenuti je¢éepixxu fis-seba’ paragrafu tar-Risposta Guramentata taghhom,
Anthony Farrugia u Yvonne Rollins li huma |-werrieta tad-defunta Maria
Carmela Farrugia ma jippossjedux sehem indiviz ta’ erba’ (4) appartamenti
internament mmarkati numru (1), tlieta (3), hamsa (5) u sitta (6) kollha formanti
parti minn blokka bin-numru uffi¢jali (16), bl-isem Victoria Flats f* Dobbie
Street Paceville, limiti ta’ San Giljan. Meta mbaghad l-attri¢i fethet din il-
kawza, fethitha f’isem il-bejjiegha mejtin, ghalkemm zgur li kienet taf dwar
dan. Waqt is-smigh tal-kawza l-attri¢i nagset li tipproduci prova li kienet
irregistrat il-konvenju biex imbaghad ipproducietu quddiem 1-Onorabbli Qorti
tal-Appell. Kienet din it-tip ta’ kondotta li aktarx serviet biex il-kuntratt ma

setax isir, u mhux xi htija tal-konvenuti.

Decide:

Ghal dawn il-motivi, I-Qorti taqta’ u tidde¢iedi billi tilga’ I-hames, is-Sitt u s-

seba’ e¢cezzjonijiet tal-konvenuti; u tichad it-talbiet tal-attrici.

Spejjez a kariku tal-attrici.

Moqrija.

ONOR. IMHALLEF
GRAZIO MERCIECA

